
ID-DIPARTIMENT GĦALL-KURRIKULU,  

TAGĦLIM TUL IL-ĦAJJA U IMPJEGABILITÀ 

Id-Direttorat għall-Programmi ta’ Tagħlim u Assessjar 

It-Taqsima tal-Assessjar Edukattiv  
 

L-Eżamijiet Annwali għall-Iskejjel Medji 2023 
 

IS-SEBA’ SENA                  IL-MALTI (L-ORALI)                   IL-ĦIN: 10 minuti   
 

IL-KARTA TAL-ISTUDENT (KARTA 2) 
 

2A: Il-Qari Mgħajjat                                                                    2 minuti / 5 marki 

Istruzzjoni għall-istudenti: TIKTEB XEJN FUQ DIN IL-KARTA 

Waqt l-eżami inti se tintalab mill-eżaminatur biex taqra parti minn din is-silta. Qis li 

tagħti kas tal-intonazzjoni u l-punteġġjatura biex il-qari tiegħek ikun mexxej u jaqbel 

mas-sens tas-silta. 

Is-silta: Selena Gomez 

Selena Gomez, li twieldet fit-22 ta’ Lulju 1992, hi kemm attriċi kif ukoll kantanta. 

Bdiet il-karriera tagħha f’età żgħira ħafna, fil-fatt kellha biss 7 snin. Ta’ spiss kien 

jirnexxilha tieħu partijiet żgħar, iżda meta kellha tnax-il sena skoprietha l-Kumpanija 

Disney, u minn hemm bdiet tielgħa t-taraġ tal-fama. Kisbet il-popolarità bis-sehem 

tagħha fis-serje ‘Wizards of Waverly Place’ bil-parti ta’ Alex Russo. Din is-serje ta’ 

Disney tittratta dwar familja li għalkemm tidher normali, il-membri tagħha huma 

sħaħar, dejjem jikkompetu bejniethom, min se jkun is-saħħar l-aktar b’saħħtu.(par. 1) 

Fl-2008 kellha l-parti ta’ Mary f’ ‘Another Cinderella Story’. Dan il-film intlaqa’ tajjeb 

ħafna minkejja l-fatt li kienu saru ħafna films bit-tema ta’ Cinderella. Did-darba l-film 

ġie mogħti libsa moderna. Il-kant u ż-żfin f’dan il-film kien ta’ livell tajjeb ħafna. Hi 

tkanta tlieta mill-kanzunetti li jitkantaw f’dan il-film. (par. 2) 

Il-karriera mużikali ta’ Selena bdiet fl-2006. L-ewwel irrekordjat il-kanzunetta         

tal-ewwel film tagħha: ‘Brain Zapped’. Imbagħad naqqxet id-diska għal ‘Wizards of 

Waverly Place’. Tat is-sehem tagħha fil-film animat ‘Tinkerbell’, bil-kanzunetta ‘Fly to 

Your Heart’. Fl-2008 iffirmat kuntratt mal-Hollywood Records. Suppost nisimgħu        

l-ewwel album tagħha din is-sena. Ilha ħafna toħroġ diski u mix-xogħol li għamlet 

s’issa jidher li għandha ċans kbir tagħmel suċċess f’dan il-qasam. 

Meta kienet żgħira kienet iltaqgħet ma’ Demi Lovato fil-provi għal ‘Barney & Friends’ u 

minn hemm saru ħbieb tal-qalb. (par. 3) 

(Silta addattata mir-rivista Sagħtar, Marzu 2009) 

2B: Wieġeb il-mistoqsijiet kollha.                                              4 minuti / 5 marki 

Istruzzjoni għall-istudenti: TIKTEB XEJN FUQ DIN IL-KARTA 

Aqra sew dawn il-mistoqsijiet u pprepara t-tweġibiet għalihom biex tiddiskutihom  

mal-eżaminatur. Tista’ tikteb xi noti FUQ KARTA SEPARATA biex tużahom waqt         

id-diskussjoni mal-eżaminatur. Tista’ tikkwota mis-silta biex issaħħaħ il-fehmiet 

tiegħek. 

1. Tixtieq li kont kantant/a jew attur/attriċi? Għaliex? 

2. Taħseb li kienet xi ħaġa faċli għal Selena Gomez biex tagħmel dan is-suċċess? 

Għaliex? 

3. X’taħseb li jgħinek l-iktar sabiex tagħmel suċċess fil-ħajja, l-impenn jew il-

fortuna? Għaliex? 

4. Permezz ta’ din il-bijografija sirna nafu aktar lil Selena Gomez. X’tip ta’ karattru 

taħseb li għandha? 

5. Taħseb li l-persuni famużi għandhom kollox fil-ħajja jew jista’ jkollhom xi 

żvantaġġi wkoll? 

2Ċ: It-Taħdit                                                                                4 minuti / 5 marki 

Agħżel bejn titlu A jew B.  

 

A. Persuna famuża li tammira. 

 

JEW 

 

B. Immaġina li se tiltaqa’ ma’ persuna famuża. Għid kif se tqattgħu 

ġurnata flimkien. 

Istruzzjoni għall-istudenti: TIKTEB XEJN FUQ DIN IL-KARTA 

Mal-eżaminatur ser tiddiskuti wieħed mit-titli t’hawn fuq. Tista’ tikteb xi noti FUQ 

KARTA SEPARATA biex tużahom waqt id-diskursata. L-eżaminatur jista’ jagħmillek xi 

mistoqsijiet biex jgħinek tiżviluppa l-ħsibijiet tiegħek. Qis li titkellem b’Malti tajjeb u 

idjomatiku. 

